
Макалада англис тили сабактарында долбоордук оку-
туунун мүмкүнчүлүктөрү каралат. «Долбоордук окутуу» 
терминди аныктоо долбоорлордун түрлөрүн, долбоордун чы-
гармачыл тапшырмадан айырмасын аныктоого жардам бе-
рет. Долбоордук окутуунун маңызын түшүнүү анын структу-
расын, аткаруу кадамдарын, ошондой эле баалоону түзөт. 
Долбоорду ийгиликтүү ишке ашыруунун маанилүү шарты 
окуучуларга мазмунду жана тилди өздөштүрүүдө колдоо бо-
луп саналат, ошондуктан макалада окуучуларга жаңы билим-
ди түзүүгө, ой жүгүртүүгө жана жыйынтык чыгарууга 
жардам бере турган Долбоордун күндөлүгү сунушталат. Ма-
калада Кыргыз Республикасынын мектептеринде англис тили 
боюнча предметтик стандартка ылайык долбоорлордун бол-
жолдуу темалары келтирилген. 

Негизги сөздөр: долбоордук окутуу, долбоор, негизги 
компетенттүүлүктөр, изилдөө иштери, көйгөй, баарлашуу, 
продукт. 

В статье рассматриваются возможности проектного 
обучения на уроках английского языка. Определение самого 
термина “проектное обучение” помогает различать виды 
проектов, отличия проекта от творческого задания. Понима-
ние сущности проектного обучения выстраивает структуру, 
шаги выполнения, а также оценивания. Важным условием для 
успешного выполнения проекта является поддержка учащих-
ся в освоении содержания и языка, поэтому в статье предла-
гается Дневник проекта, который поможет учащимся стру-
ктурировать новые знания, сделать рефлексию и выводы. В 
статье приведены примерные темы проектов в соответст-
вии с предметным стандартом по английскому языку в шко-
лах Кыргызской Республики.  

Ключевые слова: проектное обучение, проект, ключевые 
компетентности, исследовательская деятельность, пробле-
ма, коммуникация, продукт. 

The article discusses the possibilities of project-based 
learning at English lessons. The definition of the term “project-
based learning” helps to distinguish the types of projects, the 
differences between a project and a creative task. Understanding 
the essence of project-based learning builds the structure, steps of 
implementation, as well as evaluation. An important condition for 
the successful implementation of the project is the support of stu-
dents in mastering the content and language. Therefore, the article 
offers a Project journal, that will help students structure new 
knowledge, make reflection and build conclusions. The article pre-
sents sample topics of projects in accordance with the subject stan-
dard of the English language at schools of the Kyrgyz Republic. 

Key words: project-based learning, project, key competencies, 
research activity, problem, communication, product. 

Кыргыз Республикасынын мектептик жалпы би-
лим берүүнүн мамлекеттик стандартында бардык 
предметтерде түзүлүүгө тийиш болгон негизги ком-
петенттүүлүктөр камтылган. Булар сапаттуу билим 
алуунун фактору катыры маалыматтык, социалдык-
коммуникативдик жана өзүн-өзү танып билүү жана 
көйгөйлөрдү чечүү компетенттүүлүктөр. Маалымат 
менен иштөө, кызматташуу жана көйгөйлөрдү чечүү 
жөндөмдөрүн калыптандыруу «окуучунун издөө, 
талдоо, синтездөө, ыйгаруу, ички өз ара байланыш-
тарды аңдап билүү жана маалыматты жемиштүү пай-
далануу боюнча ишмердүүлүгүн камтыйт» [1, 33-б.]. 
Бул инсандын жөндөмүндө окутуунун милдетин 
аныктайт, башкача айтканда «өз алдынча ой жүгүр-
түүгө, аң-сезимдүү тандоого, чыгармачылыкка, че-
чим кабыл алууга жана жоопкерчиликти өзүнө алуу-
га» үйрөтөт [2, 25-б.]. 

Башка предметтер сыяктуу эле англис тили са-
багында да ар кандай маселелерди чечүү үчүн окуу-
чуларды «активдүү когнитивдик, коммуникативдик, 
практикалык жана башка иш-аракеттерге тартуунун» 
каражаты катары долбоордук окутууну колдонуу ар-
кылуу предметтик жана негизги компетенттүүлүктөр 
түзүлүшү мүмкүн [3, 88-б.]. Долбоордук окутуу 
«мектеп окуучуларынын, мугалимдердин, ата-эне-
лердин жана консультанттардын кызматташтыгын 
өнүктүрөт – бул мектеп билимин реалдуу трансфор-
мациялоо үчүн мүмкүнчүлүктү берет» [1, 34-б.]. 

Ар кандай терминдер жана аныктамалар бар – 
«долбоордук окутуу», «долбоор ыкмасы», «долбоор», 
«изилдөө долбоору». Г.Б. Голуб «долбоордук окутуу-
ну окуучулар тарабынан белгилүү бир көйгөйдү анык-
тоодон баштап, алынган натыйжаларды талдоого, 
алардын мурда коюлган максаттарга ылайыктуулугун, 
аны өз алдынча чечүү» катары сүрөттөйт [4, 159-б.]. 
«Долбоордук окутуу» – окуучулардын өз алдынча жа-
на топтук ишмердүүлүгүн камтыган практикалык же 
теориялык жактан маанилүү маселени чечүүнүн на-

тыйжасында алынган натыйжага багытталган, окуучу-
лардын таанып-билүү, эффективдүү жана жүрүм-ту-
румдук ишмердүүлүгүн уюштурууну камсыз кылуучу 
педагогикалык технология» [5, 5-б.]. 

Ф.В. Шарипов, П. Рабинович, Е.В. Устинова, 
Г.Б. Голуб «долбоорлордук ыкма» деген түшүнүгүн 
беришет. Ал «окутуунун ар түрдүү ыкмаларын жана 
каражаттарын пайдалануу, илимдин, техниканын жа-
на технологиянын ар түрдүү тармактарындагы би-
лимдерди жана көндүмдөрдү интеграциялоо аркылуу 
кандайдыр бир проблемаларды чечүүнү билдирет» 
[3, 89-б.]. Бул көйгөйдү «деталдуу иштеп чыгуу жана 
ар түрдүү жол менен түзүлгөн практикалык натый-
жаны алуу аркылуу дидактикалык максаттарга же-
түүнүн жолу» [1, 34-б.]; «балдардын муктаждыкта-
рын жана кызыкчылыктарын эске алуу менен, алар-
дын жеке жеке жана жаш курагына жараша өз ал-
дынча иштөөнү стимулдаштырган педагогикалык 
технология» [6, 258-б.]; «окуучулардын өз алдынча 
чыгармачылык ишмердүүлүгү» [4, 159-б.]. 

«Долбоор» түшүнүгүн О.С. Дубровина «көйгөй-
лөрдү чечүү боюнча окуучунун өз алдынча ишмер-
дүүлүгүн коштоо технологиясы» деп сыпаттаган [7, 
158-б.]; «убактылуу жана ресурстук чектөөлөрдүн 
шартында уникалдуу натыйжаларга жетишүүгө ба-
гытталган өз ара байланыш-кан иш-чаралардын ком-
плекси» [1, 39-б.]. П.Рабинович долбоорлордун тө-
мөнкү түрлөрүн аныктайт: изилдөө, инженердик-
конструктордук, социалдык-экономикалык, уюшту-
руучулук, маркет [1, 34-б.]. 

«Изилдөө иши» кесиптик билимдин объектив-
дүү мыйзам ченемдүүлүктөрүн ачууга багытталган 
жаңы билимдерди түзөт» [4, 159-б.]. 

Ошентип, «долбоор» деген термин билим берүү 
иш-чараларын гана эмес, ар кандай чөйрөлөргө да 
тиешелүү болушу мүмкүн. «Изилдөө иши» термини 
долбоор ишинин бир түрү болуп саналат, анын инже-
нердик-конструкторлук долбоорлоо продуктусу жок 
болушу мүмкүн. 

Жалпы мектептик билим берүүнүн мамлекеттик 
стандартына ылайык, биз «долбоордук окутуу» тер-
минин жетекчиликке алабыз, анын түрлөрү төмөнкү 
болушу мүмкүн: изилдөө иши, чыгармачылык дол-
боор, инженердик-конструкторлук долбоор. 

Авторлор долбоордук окутуунун натыйжасы со-
циалдык / мазмундук / илимий / технологиялык / биз-
нес ж. б. баалуулукка ээ болгон конкреттүү продукт 
экенине кошулушат [1, 35-б.], ошондой эле «негизги 
компетенттүүлүктүн калыптануу деңгээлин өзгөр-
түү» [6, 259-б.] жана «калыптанган билим жана уни-

версалдуу окуу иш-аракеттери» [1, 35-б.].  
Окуучулардын өз ара аракеттенүүсү, көйгөйлөр-

дү биргелешип чечүү «топтун эрежелерин, баалуу-
луктарын, мамилелерин жана лидерлигин калыптан-
дырууга» кызмат кылат [3, 88-б.]. Долбоор баарла-
шууга, бири-бирин түшүнүүгө, бири-бирине жардам 
берүүгө, топтук жана топтор аралык кызматташууга, 
позитивдүү атаандаштыкка жөндөмдүүлүктү калып-
тандырат [1, 66-б.]. Долбоордук окутуу «изилдөө ма-
даниятын» өздөштүрүүгө өбөлгө түзөт [2, 25-б.] ‒ 
бул көйгөйдү жана максатты аныктоо, иш-чараларды 
пландаштыруу, маалымат менен иштөө, продукт тү-
зүү жана эл алдында сүйлөө. 

Башталгыч класста долбоордук окутууда окуу-
чулардын чет тилин билүү деңгээлин эске алуу ке-
рек. Ушуга байланыштуу 3-4-класстын окуучулары 
чет тилдеги, ошондой эле биринчи тилдеги булактар 
менен иштей алышат. Долбоордун күндөлүгүн окуу-
чулар чет тилде толтурушат, б.а. алар эмнени окуга-
нын, кандай адистер менен жолукканын, кандай сөз-
дөрдү үйрөнүшкөнүн, кандай идеяларга ээ болгонун 
жазышат. Ошондой эле, продукт – долбоордун на-
тыйжасы чет тилинде жасалат. Бул коллаж, сүрөт, 
мини-альбом ж.б болушу мүмкүн. Жазуу иште баш-
талгыч класстын окуучулары тарткан сүрөттөрүнө 
сөз, кыска сүйлөмдөрдү, 3-5 сүйлөмдөн турган кыска 
текстти жаза алышат. 

Долбоордук иш структураланышы керек жана 
аны уюштуруу 6 негизги этаптан турат [6, 259-б.]. 

1. Долбоордун темасын жана максатын, акыр-
кы продуктуну аныктоо (көйгөйдү аныктоо, балдар 
эмнени билүүгө кызыгышат, жыйынтыктар кандай 
формада көрсөтүлөт); 

2. Колдоо көрсөтүү (таблица, байкоо формасы, 
сөздүк); 

3. Маалыматтарды чогултуу (булактар менен 
иштөө, энциклопедиялар, байкоолор, китепканада 
иштөө, интернет); 

4. Коомчулук менен иштөө (адистер – китепка-
начы, дарыгер, соцпедагог, ата-энелер); 

5. Продуктунун презентациясы (план, дизайн, 
презентация, акция ж.б.); 

6. Рефлексия жана баалоо. 
Англис тили сабактарында ар кандай долбоор-

лорду ишке ашырууга болот: изилдөө, чыгармачы-
лык, инженердик-конструкторлук, социалдык. Дол-
боорду ишке ашырууда окуучулардын кандай тил 
жана кептик жөндөмдөрүн өнүктүрөөрүн эске алуу 
керек. Ошентип, англис тили сабактарында төмөнкү 
долбоорлор сунушталышы мүмкүн: 

1-таблица 
Долбоорлордун болжолдуу темалары 

Бөлүм Долбоор/ Көйгөй Күтүлгөн натыйжалар Жыйынтык Кептик жөндөмдөр 
3-класс 

Жашаган үйү, 
жашаган жери 

Менин 
шаарымдын/айылымдын 

тарыхы 

Архитектуралык/ жаратылыш/ тарых 
объектилеринин тарыхын билишет. 

Архитектуралык/ жаратылыш/ тарых 
объектилерди коргоону жайылтышат. 

Фотосүрөттөр /  
коллаж 

Жаратылыш жана 
архитектуралык 

объектилер 

4-класс 
Курчап турган 

дүйнө 
Жаныбарлар кантип 

жашайт? 
Жаныбарлардын камуфляж жолдору, 
жашоо шарттары жөнүндө билишет. 
Жаныбарларга аяр мамиле кылууну 

үйрөнүшөт. 

Кичи альбом Жаныбарлардын дене 
бөлүктөрү, түсү,  
жашаган жери 

5-класс 
Илим жана  

техника дүйнөсү 
3D тасмалар деген эмне? 3D тасма технологиясы жөнүндө билишет.

Илимдеги ачылыштар жөнүндө билишет: 
үн жана видео эффекттер. 

Видеоролик Кино жанрлары 

6-класс 
Курчап турган 

дүйнө 
Экологиялык мектеп Экологиялык мектептин  

өзгөчөлүктөрүн билишет. 
Экологиялык мектептин 

артыкчылыктарын аташат. 
Экологиялык мектептин долбоорун  

иштеп чыгышат. 

Экологиялык 
мектептин дизайны 

Мектептеги 
объектилердин аттары 

 
Көпчүлүк учурда мугалим долбоорду өзү жетек-

теп, теманы тандайт, команданы өзү түзөт [1, 38-б.]. 
Бул мамиле окуучуларды демотивациялайт жана 
долбоор мугалимдин тапшырмаларын аткарууга ай-
ланат. Долбоордук окутуу өз натыйжаларына жетүү 
үчүн төмөнкү шарттар зарыл: 

1. Окуучулар менен бирге теманы/маселени тү-
зүү, б.а. алар билүүгө кызыктар болушу үчүн суроо 
берүү, анткени жаш курагына жараша маселе ар кан-
дай болот. 

2. Долбоордук топтор окуучулардын тандоосу 
боюнча түзүлөт. Бир долбоордогу темалар ар кандай 
болушу мүмкүн. Мисалы, 1-топ китептердин жанр-
ларын, 2-топ китептердин басылышын изилдесе, 3-
топ окуучулардын жазган кыскача аңгемелерин кам-

тыган китепчени түзөт. 
3. Окуучулар ролдорду бөлүштүрүшөт, бул баа-

рына катышууга мүмкүнчүлүк берет. Мисалы, дизай-
нер – буюмдун дизайнын иштеп чыгат, 2 инженер 
продукт эмнеден жана кантип жасалаарын конструк-
циялайт, бухгалтер чыгымдарды эсептейт, презента-
тор продукт жөнүндө айтып берет. 

4. Ар бир катышуучу долбоорго салым кошушу 
керек. Долбоордогу ролдор максатка жараша өзгөрү-
шү мүмкүн. 

Долбоордук ишти аткарууда окуучуларга маз-
муну, ошондой эле тил боюнча колдоо көрсөтүү за-
рыл [8, 329-б.]. Мугалим окуучуларга жаңы сөздөрдү 
толтуруу, жазуу жана түшүндүрүү үчүн таблица бере 
алат.

2-таблица 
Долбоордун күндөлүгү 

Долбоордун темасы: _____________________________________________________ 
Максаты: ______________________________________________________________ 
Окуучунун аты-жөнү ____________________________________________________ 

 
1-кадам.  

Мен эмнени окудум? 
Эмне кызыктуу болду? Менин ойлорум Мен кандай жаңы сөздөрдү 

үйрөндүм? 
  

 
  

2-кадам. 
Мен ким менен жолуктум? 

Эмне кызыктуу болду? Менин ойлорум Мен кандай жаңы сөздөрдү 
үйрөндүм? 

    

Билим берүүнүн натыйжасы продукцияны баалоодон баалуу, башкача айтканда, окуу процесси өзү маа-
нилүү [3, 36-б.]. Ошентсе да, долбоордун аткарылышы үчүн баа коюлушу мүмкүн. Долбоор маселени чечүүгө, 
мазмунду изилдөөгө, байланышты өнүктүрүүгө, маалымат менен иштөө жөндөмүнө багытталган. Максаттарга 
жараша, баалоо критерийлери түзүлүшү мүмкүн. 

3-таблица  
Баалоо критерийлери 

Критерий Эӊ жакшы! Жакшы! Окуу керек 
Көйгөйдү түшүнүү:  

эмне болуп жатат жана 
эмне үчүн? 

Сүрөттөйт, кеминде  
3 мисал келтирет. 

Сүрөттөйт, кеминде 
2 мисал келтирет. 

Сүрөттөйт,  
1 мисал келтирет. 

Маалымат менен иштөө 3 булактан кем эмес окуду, 
 3 мисалдан/жаңы сөздөрдөн  

кем эмес келтирди 

2 булактан кем эмес окуду,  
2 мисалдан/жаңы сөздөрдөн кем 

эмес келтирди 

1 булактан окуду,  
1 мисал/жаңы сөз келтирди 

Адамдар менен иштөө Сүйлөшүү өткөрдү, 2ден кем  
эмес кызыктуу мисал жазды. 

Сүйлөшүү өткөрдү,  
1 кызыктуу мисал жазды. 

Сүйлөшүү өткөрдү, мисал 
келтирүүдө кыйналат 

Продуктту иштеп чыгуу Продукт максатка ылайык,  
тыкан аткарылган 

Продукт максатка ылайык,  
анча-мынча тактоону талап кылат 

Продукт жарым-жартылай 
максатка ылайык, иштеп 

чыгууну талап кылат 
 
Англис тили сабактарында долбоордук окутуу-

ну колдонуу окуучулардын дүйнө таанымын кеңей-
тет, лексиканы байытат, сынчыл жана креативдүү ой 
жүгүртүүнү өнүктүрөт, практикалык иш-аракеттер 
аркылуу баарлашуу көндүмдөрүн, кызыккан маселе-
ни изилдөөгө, көйгөйлөрдү чечүүгө багытталган кыз-
матташуу көндүмдөрүн калыптандырат. Ошентип, 
долбоордук окутуу предметтик билимди гана эмес: 
англис тилинде сүйлөө, угуу, жазуу жөндөмдөрүн, 
ошондой эле Кыргыз Республикасынын мектептик 
жалпы билим берүүнүн мамлекеттик стандартынын 
негизги компетенттүүлүктөрүн калыптандырат. 

